
     VENDIM 
 
 
Data e vendimit: 4 qershor 2008 
 
Lënda Nr. 10/07 
 
Radmila VULICEVIC 
 
Kundër 
 
UNMIK-ut 
 
 
Paneli këshillimor për të drejtat e njeriut u mblodh me 4 qershor 2008 
Me këtë përbërje: 
Z. Marek NOWICKI, kryesues 
Z. Paul LEMMENS 
 
Z. John RYAN, Zyrtar ekzekutiv 
 
Pas shqyrtimit të ankesës së lartcekur, të parashtruar sipas nenit 1.2 të 
Rregullores së UNMIK-ut 2006/12 të datës 23 mars 2006 mbi themelimin e 
Panelit këshillimor për të drejtat e njeriut,  
 
Pas shqyrtimit të bërë, vendosë si vijon:  
 
 

I. FAKTET 
 
1. Ankuesi ka pas të drejtën e banimit në një banesë në Prishtinë, 
Kosovë, të cilën ajo e kishte blerë me 12 shkurt 1993.  Ajo jeton në Nis, 
Serbi, si person i zhvendosur qysh se u largua nga konflikti në Kosovë. Ajo 
kishte kuptuar se pas largimit të saj për në Nis banesa e saj ishte okupuar 
nga z. Halil Fejzullahu. Me 26 maj 1975, gjatë rrjedhave të punësimit, z. 
Fejzullahu kishte fituar të drejtën e shfrytëzimit të kësaj për nevoja zyrtare 
dhe kjo e drejtë iu kishte ndërprerë formalisht me 1 nëntor 1989 nga ana e 
Komisionit kompetent për banim për shkak të pensionimit të tij në vitin 
1986. Që nga data 23 shkurt 1966, z. Fejzullahu gjithashtu ka poseduar të 
drejtën e banimit për një banesë në Beograd, Serbi. Ai banesën në 

Beograd e kishte blerë me 1 dhjetor 1992. Ai ka vdekur në fillim të vitit 
2007. 
 
2. Ankuesja ka iniciuar procedurën për riposedim të pronës së saj pran 
Drejtoratit për çështje pronësoro-banesore (DPB) / Komisionit për kërkesa 
pronësoro-banesore (KKPB) në qershor të vitit 2002. Edhe z. Fejzullahu 
gjithashtu kishte parashtruar një kërkesë bazuar në diskriminimin e 
përjetuar gjatë procesit të dhënies së të drejtës së banimit për këtë 
banesë. 

 
KKPB kishte lëshuar një vendim me 18 qershor 2005 me të cilin vërtetonte 
kërkesën e ankueses dhe kishte hedhur poshtë kërkesën e z. Fejzullahu. 
 
3. Z. Fejzullahu kishte parashtruar kërkesën për rishqyrtim të këtij vendimi. 
 
Me 18 shkurt 2006, KKPB-ja kishte lëshuar një vendim mbi rishqyrtimin e 
kërkesës, duke konfirmuar të dyja kërkesat dhe duke ia kthyer z. 
Fejzullahu të drejtën pronësore mbi këtë banesë me kusht që ai të paguaj 
shumën e caktuar nga HPB-ja. 
Në Vendim thuhet që në rast se z. Fejzullahu ka paguar shumën e caktuar 
atëherë ankuesja do të kompensohej për shumën e paguar për blerjen e 
pronës, apo në rast se z. Fejzullahu nuk e ka paguar shumën e caktuar 
atëherë ankuesja do të fitonte të drejtën e posedimit të pronës. 
 
Ankuesja pohon se ishte njoftuar me këtë Vendimin në prill të vitit 2006. 
 
4. Ankuesja e parashtroi kërkesën për rishqyrtim të Vendimit të datës 24 
prill 2006, duke paraqitur argumente dhe dëshmi të reja. KKPB ka njoftuar 
ankuesen me letrën e datës 7 maj 2007 se Vendimi i KKPB-së ishte 
obligues dhe zbatues dhe se ky vendim nuk i nënshtrohej ndonjë shqyrtimi 
tjetër nga ndonjë organ tjetër gjyqësor apo autoritet administrativ në 
Kosovë, dhe prandaj kërkesa e saj speciale nuk mund të plotësohej. 
 
II. ANKESAT 
 
5. Ankuesja pohon se procedura dhe vendimet e pafavorshme të HPB / 
KKPB-së, në rastin e saj, kanë penguar të drejtën e saj për një dëgjim të 
drejtë në pajtim me nenin 6.1 të Konventës evropiane mbi të drejtat e 
njeriut (KEDN), dhe se ato kanë shkelur të drejtën e saj  për posedim të 
qetë sipas nenit 1 të Protokollit nr. 1 të KEDN-së, të drejtën e në shtëpi 
dhe jetë private sipas nenit 8, dhe të drejtën e saj për një mjet ligjor efikas 
sipas nenit 13. 
 
III. SEANCA PARA PANELIT 
 
6. Ankesa është parashtruar me 15 shtator 2007 dhe regjistruar me 18 
tetor 2007. 

IV. LIGJI 
 
7. Para shqyrtimit të rastit dhe vendimit të bërë, Paneli duhet të vendos 
nesë duhet të pranojë rastin, duke marrë parasysh kushtet e pranimit, të 
cekura në nenet 1, 2 dhe 3 të Rregullores së UNMIK-ut 2006/12.  
 
8. Sipas nenit 3 të Rregullores, Paneli këshillimor merret vetëm me 
çështjet brenda periudhës gjashtëmujore nga dita kur është marrë vendimi 
përfundimtar. 
 
9. Paneli ka konstatuar se vendimi përfundimtar lidhur me rastin e 
ankueses, si obligues dhe zbatues sa i përket kërkesës për rishqyrtim, 
ishte marrë nga KKPB-ja me 18 shkurt 2006, dhe se ankuesja pohon se 
është njoftuar lidhur me Vendimin në prill të vitit 2006. Sigurisht se 
ankuesja ishte njoftuar lidhur me Vendimin para datës 24 prill 2006, datë 
në të cilën ajo ka parashtruar një kërkesë tjetër për rishqyrtim si përgjigje 
ndaj Vendimit të KKPB-së, të datës 18 shkurt 2006. 
 
10.  Meqë periudha mes 24 prill 2006 dhe data kur ankuesja ia ka 
paraqitur ankesën e saj Panelit, 15 shtator 2007, është më e gjatë se 
gjashtë muaj, ankesa pra rezulton të jetë jashtë kohës së paraparë me 
nenin 3 të Rregullores. 
 
PËR KËTO ARSYE 
 
Paneli njëzëri  
 
DEKLARON SE ANKESA ËSHTË E PA PRANUESHME 
 
 
John RYAN      Marek Nowicki 
Zyrtar ekzekutiv                Kryesues i Panelit    
 
   
 
 
                              


